
Efni: Frumvarp til laga um breytingu á lögum um hollustuhætti og 
mengunarvarnir með síðari breytingum - 436. mál

Vísað er til frumvarps til laga um breytingu á lögum nr. 7/1998 um hollustuhætti og 
mengunarvamir, með síðari breytingum (viðaukar), 436. mál, sem nú er til meðferðar hjá 
umhverfis- og samgöngunefnd.

í umsögn Umhverfisstofnunar um fyrrgreint fmmvarp, dags. 25. október 2019, sem lögð 
var fram þegar fmmvarpið var í Samráðsgátt stjómvalda, lagði stofnunin áherslu á 
mikilvægi þess að þrír flokkar sem lagt var til að yrðu hvorki háðir starfsleyfi né 
skráningarskyldu, yrðu áfram háðir ákveðnu eftirliti stjómvalda, enda skomðu þeir 
tiltölulega hátt í áhættumati sem vísað er til í fmmvarpinu. Um er að ræða flokkana: 
daggæslu í heimahúsum með sex böm eða fleiri, heimili og stofnanir fyrir böm og 
unglinga með sex böm eða fleiri og sambýli þar sem veitt er þjónusta allan sólarhringinn.

Samkvæmt ffumvarpinu er sú tillaga að hafa framangreinda þrjá starfsemisflokka óháða 
starfsleyfi og skráningarskyldu óbreytt. í greinargerð með ffumvarpinu kemur ffam að í 
þeim tilvikum þurfi fyrirtæki ekki lengur að vera háð reglulegu eftirliti stjómvalda. Hins 
vegar er tekið fram að óháð starfsleyfis- eða skráningarskyldu verði rekstraraðilum sem 
heyra undir lög um hollustuhætti og mengunarvamir áffam skylt að uppfylla ákvæði 
laganna og reglugerða sem settar em á grundvelli þeirra. Þá sé áffam gert ráð fyrir að 
stjómvöld hafi ákveðið eftirlitshlutverk með þeirri starfsemi og heimildir til að bregðast 
við þegar misbrestur verði á reglufylgni, svo sem með beitingu þvingunarúrræða. Að auki 
var tekið ffam að þegar metið var hvort starfsemi skyldi áfram háð starfsleyfi eða 
skráningarskyldu hafi verið tekið tillit til þess hvort starfsemin væri líka háð öðrum 
leyfum samkvæmt annarri löggjöf.

I ljósi þess að þeir starfsemisflokkar sem Umhverfisstofnun gerði athugasemdir við í fyrri 
umsögn sinni tengjast bömum eða öðmm einstaklingum í viðkvæmri stöðu og skomðu 
tiltölulega hátt í áhættumati, vill stofnunin leggja áherslu á að skýrt verði hvemig effirliti 
skuli háttað með umræddri starfsemi og hver skuli sinna því eftirliti. Að mati 
stofnunarinnar er mikilvægt þegar að þessum hópum kemur að ekki sé einungis bmgðist 
eftir á við tilfellum þar sem misbrestur verður á að lögum og reglum sé fýlgt, enda um 
öryggismál og hollustuhætti að ræða.

